
FUNDAMENTACIÓN [01] 

Resulta máis necesario 
ca nunca reforzar 
o compromiso 
institucional con 
aquelas políticas que 
protexen a saúde e 
a cohesión social
Elena Candia Alcaldesa de Lugo

As adiccións constitúen un dos 
principais desafíos sociais e 
de saúde pública aos que se 
enfrontan as sociedades actuais. 
As drogodependencias, xunto con 
outras condutas adictivas, xeran 
importantes consecuencias non só 
para quen as sofre directamente, 
senón tamén para as súas familias, 
o seu contorno máis próximo e o 
conxunto da comunidade. Trátase, 
polo tanto, dunha realidade complexa 
que require unha resposta firme, 
coordinada e sostida por parte 
das administracións públicas.

O Concello de Lugo mantén desde 
hai anos un compromiso decidido 
coa prevención e a atención 
fronte ás drogodependencias, 
convencido de que a educación, 
a sensibilización e a promoción 
de hábitos de vida saudables son 
ferramentas fundamentais para 
afrontar este fenómeno. Con este 
obxectivo, impulsamos iniciativas 
dirixidas especialmente á mocidade 
e ás súas familias, fomentando 
alternativas de lecer saudable e 
promovendo valores que contribúan 
ao benestar persoal e social.

A nosa cidade conta xa cunha 
ampla experiencia no deseño 
e posta en marcha de políticas 
públicas específicas, materializadas 
en catro plans municipais de 
drogodependencias e nun 
Servizo Municipal de Prevención 
das Drogodependencias que 
desenvolve un importante labor 
de información, formación e 
acompañamento á cidadanía.

Resulta máis necesario ca nunca 
reforzar o compromiso institucional 
con aquelas políticas que protexen a 
saúde e a cohesión social. Por iso, 
o Concello de Lugo reafirma a súa 
vontade de continuar avanzando na 
prevención e atención das adiccións 
mediante o impulso do V Plan 
Municipal de Drogodependencias, 
unha ferramenta fundamental para 
seguir construíndo unha cidade máis 
saudable, comprometida e solidaria.

V PLAN MUNICIPAL DE 
DROGODEPENDENCIAS E OUTRAS 
ADICCIÓNS COMPORTAMENTAIS

FUNDAMENTACIÓN [01] 

V PLAN MUNICIPAL DE 
DROGODEPENDENCIAS E OUTRAS 
ADICCIÓNS COMPORTAMENTAIS

O Servizo Municipal de Prevención 
de Drogodependencias do Concello 
de Lugo conclúe a execución 
do IV Plan de Prevención de 
Drogodependencias, un proceso 
que contribuíu de maneira decisiva 
á consolidación do propio servizo 
e á xeración de acordos e liñas 
de colaboración con distintas 
administracións e entidades. 
Neste marco, cómpre destacar 
especialmente o traballo coordinado 
cos centros de educación primaria 
e secundaria do municipio.

Neste contexto, preséntase 
o V Plan de Prevención de 
Drogodependencias como unha 
ferramenta de planificación e 
actuación que permitirá continuar 
afrontando unha realidade complexa 
e en constante transformación, 
como é a problemática das 
adiccións e do consumo de 
substancias na nosa sociedade.

Deste xeito, mantense o 
compromiso de ampliar o traballo 
en materia de prevención, 
promovendo o coñecemento 
sobre as drogodependencias e 
fomentando alternativas de ocio, 
formación e desenvolvemento 
persoal que favorezan a adquisición 
de hábitos responsables e a 
toma de decisións informadas e 
maduras por parte da mocidade.

Finalmente, sublíñase a importancia 
da colaboración de toda a cidadanía, 
con especial relevancia das familias, 
entendendo que a prevención só 
resulta eficaz cando se aborda 
de forma integral, continuada e 
compartida entre as administracións 
públicas e o ámbito familiar.

Mantense o compromiso de 
ampliar o traballo en 
materia de prevención, 
promovendo o coñecemento 
sobre as drogodependencias 
e fomentando alternativas 
de ocio, formación e 
desenvolvemento persoal
Damián Carballo Concelleiro delegado 
Deportes, Infancia e Xuventude

[01]
O V Plan Municipal de Prevención 
de Adiccións de Lugo constitúe un 
instrumento estratéxico promovido 
desde o ámbito do goberno local, 
orientado a dotar de coherencia, 
estabilidade e continuidade as 
políticas públicas dirixidas á 
prevención, atención e redución dos 
problemas asociados ao consumo 
de substancias legais e ilegais, así 
como ás adiccións comportamentais.

Este tipo de planificación permite 
identificar de maneira sistemática 
as necesidades existentes no 
municipio, así como definir os 
principios xerais e específicos de 
actuación que han guiar o deseño e 
a implementación de programas e 
actuacións neste ámbito. Neste sentido, 
o Plan supón un compromiso explícito 
do Concello de Lugo coa saúde 

pública e o benestar social, apostando 
polo desenvolvemento de solucións, 
alternativas e estratexias eficaces que 
permitan abordar de forma integral 
as consecuencias derivadas do uso 
e abuso de substancias psicoactivas 
e doutras condutas adictivas, dando 
continuidade ao Plan anterior e ao 
traballo desenvolvido neste ámbito. 

A elaboración do V Plan Municipal 
fundaméntase nun enfoque participativo 
e transversal, que promove a 
implicación activa das distintas 
áreas municipais, entidades sociais 
e administracións supramunicipais 
vinculadas aos ámbitos sanitario, 
educativo, social e comunitario. Esta 
participación, incorporada desde as 
fases iniciais do proceso, resulta clave 
para garantir un diagnóstico rigoroso 
e compartido da realidade local.

Seguindo a liña dos plans anteriores, 
o V Plan Municipal de Prevención 
de Adiccións Comportamentais 
concíbese como un documento 
marco no que se integran, de maneira 
planificada e coordinada, os programas, 
proxectos, actuacións e actividades 
que a Administración local desenvolve 
no exercicio das súas competencias. O 
seu carácter é quinquenal e abranguerá 
o período comprendido entre os anos 
2026 e 2030, ambos os dous incluídos, 
con vixencia de carácter retroactivo 
desde o 1 de xaneiro de 2026.

Manterá a súa vixencia, en todo caso, 
ata a entrada en vigor do VI Plan 
Municipal de Prevención de Adiccións. 

FU
ND
AM

EN
TA
CI
ÓN

V PLAN MUNICIPAL  
DE PREVENCIÓN  

DE ADICCIÓNS

FUNDAMENTACIÓNFUNDAMENTACIÓN

Neste documento preténdese levar a cabo:

	⁕ A avaliación do grao de cumprimento 
dos obxectivos establecidos no IV Plan 
Municipal de Drogodependencias e 
Outras Adiccións Comportamentais 
(2021-2025), analizando o seu 
desenvolvemento e resultados 
en termos de planificación, 
procesos, resultados e impacto.

	⁕ Unha análise actualizada das 
substancias máis consumidas no 
municipio, dos sectores sociais con 
maior implicación no consumo e dos 
principais factores de risco e protección 
asociados, co fin de identificar con 
maior precisión as poboacións e 
colectivos máis vulnerables.

	⁕ Unha recompilación e análise 
das opinións, actitudes, crenzas, 
percepcións e mitos existentes 
na poboación respecto das 
drogodependencias e doutras 
adiccións, así como do nivel 
de coñecemento social 
sobre esta realidade.

	⁕ Unha revisión das actuacións 
desenvolvidas en materia de 
promoción e protección da saúde 

desde os distintos departamentos 
municipais nos anos anteriores, 
valorando a súa coherencia, 
complementariedade e adecuación 
ás necesidades detectadas.

	⁕ Unha avaliación dos mecanismos 
de coordinación existentes con 
outras institucións municipais e 
supramunicipais que interveñen nos 
ámbitos sociosanitario, educativo 
e comunitario, co obxectivo de 
optimizar os recursos dispoñibles 
e reforzar o traballo en rede.

A arquitectura deste Plan fundaméntase nas 
recomendacións da Federación Española 
de Municipios e Provincias (FEMP), que 
avoga por plans locais que actúen como 
instrumentos aglutinadores para conferir 
estabilidade ás políticas de saúde pública.

Así mesmo, o deseño das intervencións 
apóiase en evidencias locais de alto 
valor científico: o informe RIAL (2020) 
sobre menores e xogo en Lugo, ou o 
II Estudo Epidemiolóxico do Campus 
de Lugo (2025), que permite adaptar 
as accións aos patróns de consumo da 
poboación universitaria do municipio.

[01] 

O Plan Municipal constitúe un 
compromiso firme do Concello 
de Lugo coa saúde pública e 

o benestar da cidadanía.

[02]
O V Plan Municipal de Lugo 
réxese por un conxunto de valores 
e principios reitores que aseguran a 
súa coherencia, eficacia e adecuación 
á realidade social actual. Estes 
principios constitúen o marco ético e 
metodolóxico para todas as actuacións:

Prevención como  
Prioridade Estratéxica_____  [01]
Dadas as repercusións e os custos 
persoais, familiares e sociais das 
adiccións, o Concello de Lugo sitúa a 
prevención como o eixo central da súa 
política pública. Procúrase actuar antes 
de que xurda o problema para evitar 
a súa aparición ou atrasar a idade de 
inicio no consumo e/ou no contacto coas 
substancias ou condutas adictivas.

Globalidade e Integración  
(Enfoque Multinivel) _ _____  [02]
O Plan aborda de maneira integral 
tanto as drogas legais (alcol, tabaco, 
fármacos) como as ilegais, así como as 
adiccións comportamentais (xogo de 
azar presencial e en liña, videoxogos, uso 
problemático de internet e das pantallas, 
principalmente). Farase especial fincapé 
na detección de riscos emerxentes 
asociados ao uso das tecnoloxías.

Perspectiva de Xénero  
e Interseccionalidade_______[03]
Recoñécese que o consumo e as 
condutas adictivas afectan de forma 
diferente a homes e mulleres. O Plan 
garante a integración da igualdade 
na saúde, analizando factores 
motivacionais e estilos de consumo 

diferenciados para que as medidas 
de intervención resulten equitativas 
e eficaces para ambos os sexos.

Equidade e Atención  
á Vulnerabilidade__________[04]
Garántese o acceso aos programas en 
igualdade de condicións para toda a 
cidadanía de Lugo, prestando especial 
atención aos colectivos en situación 
de risco ou exclusión social (minorías 
étnicas, persoas con discapacidade 
ou problemas de saúde mental e 
mocidade en risco de exclusión social).

Normalización e  
Traballo Comunitario_______[05]
A intervención realízase preferentemente 
a través dos servizos e recursos ordinarios 
do municipio (centros educativos, PR

PRINCIPIOS ESTRATÉXICOS [02] [02] 

servizos sociais, espazos deportivos, etc.), 
evitando crear estruturas paralelas. O Plan 
empodera a comunidade lucense para que 
sexa un axente activo da súa propia saúde.

Corresponsabilidade e  
Participación Social_______  [06]
A prevención non recae unicamente no 
persoal técnico, senón que constitúe un 
compromiso compartido. Promóvese a 
implicación activa das familias, do profesorado, 
da hostalaría, dos medios de comunicación, 
das entidades e dos axentes sociais para 
xerar unha conciencia social compartida.

Transversalidade e Coordinación 
Interinstitucional___________ [07]
O Plan é un instrumento aglutinador e 
un marco de referencia que garante a 
coordinación permanente entre as diversas 
áreas municipais (Deportes, Xuventude, 
Educación, Policía Local) e con outras 
administracións (Plan Nacional sobre 
Drogas, SERGAS), co fin de optimizar 
recursos e evitar duplicidades.

Flexibilidade, Adaptación  
e Evidencia Científica_ ____  [08]
O Plan é un instrumento dinámico capaz 
de adaptarse aos cambios nos patróns 
de consumo (como o auxe do xogo en 
liña ou dos novos dispositivos de vapeo). 
Todas as accións baséanse na evidencia 
científica e en programas validados 
que demostraron a súa eficacia.

Evaluación Continua  
e Transparencia__________  [09]
O que non se mide non se pode mellorar.  
O Plan establece mecanismos de avaliación 
permanente (de proceso e de resultados) 
mediante indicadores claros que permitan 
verificar o cumprimento dos obxectivos e 
reorientar as accións se for necesario.

Sostibilidade  
e Estabilidade____________  [10]
O Concello de Lugo pretende garantir a 
continuidade dos programas no tempo 
(vixencia 2026-2030), dotándoos de 
estabilidade política, técnica e orzamentaria, 
malia ser necesaria unha mellora clara e 
constante dos recursos e do persoal técnico. 

Promóvese a implicación activa 
das familias, do profesorado, 
da hostalaría, dos medios de 
comunicación, das entidades 
e dos axentes sociais para 

xerar unha conciencia social.

PRINCIPIOS ESTRATÉXICOS

[03]
O equipo do Servizo Municipal de 
Prevención de Drogodependencias 
e outras Adiccións do Concello 
de Lugo, composto por persoal 
técnico especializado na área socio-
psicopedagóxica, desenvolveu durante 
o período 2021-2025 funcións de 
deseño, aplicación, seguimento e 
avaliación de programas destinados 
á prevención de consumos 
nocivos na poboación lucense.

Funcións e actividades realizadas
Entre as principais funcións 
desenvolvidas inclúense:

	⁕ Elaboración e execución de 
programas preventivos dirixidos á 
mocidade, aos centros educativos, 
ás familias, á hostalaría, ás 

autoescolas, ás festividades 
locais e á comunidade en xeral a 
través de programas e campañas 
nos diferentes ámbitos.

	⁕ Atención directa a persoas usuarias 
con problemáticas de consumo, 
mediante plans de intervención 
adaptados ás súas necesidades 
individuais e familiares.

	⁕ Asesoramento e derivacións 
tras unha entrevista inicial e 
en función de cada caso.

	⁕ Organización de campañas 
de sensibilización, charlas e 
obradoiros en centros educativos 
e noutros espazos públicos, 
privados e concertados.

	⁕ Impartición de sesións formativas 
e obradoiros nos ámbitos 
educativo, comunitario, deportivo 
e da educación viaria.

	⁕ Seguimento e control de 
persoas usuarias, actividades, 
proxectos, subvencións e 
estudos epidemiolóxicos.

	⁕ Elaboración de informes, 
memorias técnicas e 
estatísticas sobre consumo e 
prevención das adiccións.

	⁕ Coordinación con entidades 
públicas e privadas nos ámbitos 
da educación, da familia, da 
saúde e da comunidade.

AV
AL
IA

[03] [03] AVALIACIÓN DE OBXECTIVOS DO IV PLANAVALIACIÓN DE OBXECTIVOS DO IV PLAN

	⁕ Supervisión e actualización de recursos 
educativos e da páxina web propia 
de prevención (lugomasxti.org).

	⁕ Titorización de prácticas universitarias 
e representación do Concello en 
xornadas, congresos e publicacións.

	⁕ Formación continua do persoal técnico 
en materia de adiccións e prevención.

Coordinación interinstitucional
Durante este período, o Servizo Municipal 
reforzou a coordinación con diversos 
organismos, tanto municipais como 
autonómicos e estatais, nos distintos ámbitos 
da prevención, asistencia, incorporación 
social, formación e coordinación. 
Entre estas entidades inclúense:

	⁕ Forzas e corpos de seguridade 
(Policía Local, Policía Autonómica, 
Policía Nacional e Garda Civil).

	⁕ Entidades sociais e educativas 
(Fundación Secretariado Gitano, 
ALIAD-ULTREIA, centros e entidades 
que traballan con menores, 
asociacións culturais e deportivas).

	⁕ Servizos sanitarios e hospitalarios 
(Hospital HULA, Unidade de 
Tabaquismo, Unidade de Alcoholismo, 
Atención Primaria e/ou unidades 
específicas de atención psiquiátrica).

	⁕ Universidades e centros de 
educación superior (USC).

Este traballo coordinado permitiu integrar 
distintas perspectivas e competencias, 
garantindo que as intervencións 
preventivas fosen coherentes, continuadas 
e baseadas na evidencia científica.

Modelos teóricos aplicados
Para a avaliación e o deseño de programas 
aplicáronse principalmente dous modelos:

Modelo psicosocial_________[A]

	⁕ Recoñece a complexidade do individuo 
e o peso dos factores psicolóxicos e 
ambientais na toma de decisións.

	⁕ Sitúa o ser humano en primeiro 
plano, considerando a substancia 
como un elemento secundario.

	⁕ Favorece a redución da demanda 
mediante alternativas positivas 
e a educación para a saúde.

	⁕ Promove a toma de decisións 
informadas, evitando recorrer 
ao medo ou ao castigo.

ÁREAS DE TRABALLO

Prevención Asistencia Incorporación social Formación Coordinación

1. Servizo de Prevención de Drogodependencias    

2. Área de Cohesión e Dinamización Social   

3. Concellería de Xuventude e Deportes 

4. Clubes deportivos de base 

5. Policía Local   

6. Policía Autonómica   

7. Policía Nacional   

8. Garda Civil   

9. Fundación Secretariado Xitano 

10. Centros Penitenciarios (Bonxe e Monterroso)  

11. Centro de Día Dignidad CIEMA (Centro de medidas xudiciais)   

12. ALIAD-Ultreia (Asoc Lucense de Información e Axuda ao Drogodependente)   

13. Hospital HULA, (Psiquiatría e Saúde Mental) 

14. Fundación Breogán  

15. Centro de Menores Nosa Señora dos Ollos Grandes  

16. Igaxes Lugo (Infancia e Xuventude en Risco)  

17. Asociación Diaconía (Rede de Acción Social)  

18. USC (Universidade de Santiago de Compostela)   

19. UAD (Unidade de Axuda ao Drogodependente)   

22. Centros de menores    

23. Fundación Juan Soñador    

24. Asociacións xuvenís e outras entidades que traballan o tempo libre   

[03] [03] AVALIACIÓN DE OBXECTIVOS DO IV PLANAVALIACIÓN DE OBXECTIVOS DO IV PLAN

ÁMBITOS DE PREVENCIÓN

Salud Educativo Familiar Laboral Juventud Comunitario

1. Servizo de Prevención de Drogodependencias      

2. Área de Cohesión e Dinamización Social   

3. Concellería de Xuventude e Deportes  

4. Clubes deportivos de base  

5. Policía Local 

6. Policía Autonómica 

7. Policía Nacional 

8. Garda Civil 

9. Fundación Secretariado Xitano 

10. Centros Penitenciarios (Bonxe e Monterroso)   

11. Centro de Día Dignidad CIEMA (Centro de medidas xudiciais)

12. ALIAD-Ultreia (Asoc Lucense de Información e Axuda ao Drogodependente)  

13. Hospital HULA, (Psiquiatría e Saúde Mental) 

14. Fundación Breogán 

15. Centro de Menores Nosa Señora dos Ollos Grandes  

16. Igaxes Lugo (Infancia e Xuventude en Risco)  

17. Asociación Diaconía (Rede de Acción Social)   

18. USC (Universidade de Santiago de Compostela)  

19. UAD (Unidade de Axuda ao Drogodependente)      

22. Centros de menores 

23. Fundación Juan Soñador   

24. Asociacións xuvenís e outras entidades que traballan o tempo libre  

TIPOS DE PREVENCIÓN

Universal Selectiva Indicada

1. Servizo de Prevención de Drogodependencias  

2. Área de Cohesión e Dinamización Social 

3. Concellería de Xuventude e Deportes 

4. Clubes deportivos de base 

5. Policía Local 

6. Policía Autonómica 

7. Policía Nacional 

8. Garda Civil  

9. Fundación Secretariado Xitano 

10. Centros Penitenciarios (Bonxe e Monterroso)  

11. Centro de Día Dignidad CIEMA (Centro de medidas xudiciais)  

12. ALIAD-Ultreia (Asoc Lucense de Información e Axuda ao Drogodependente)   

13. Hospital HULA, (Psiquiatría e Saúde Mental)  

14. Fundación Breogán  

15. Centro de Menores Nosa Señora dos Ollos Grandes  

16. Igaxes Lugo (Infancia e Xuventude en Risco)  

17. Asociación Diaconía (Rede de Acción Social)  

18. USC (Universidade de Santiago de Compostela)  

19. UAD (Unidade de Axuda ao Drogodependente)  

22. Centros de menores  

23. Fundación Juan Soñador   

24. Asociacións xuvenís e outras entidades que traballan o tempo libre   

Na seguinte táboa 
recóllense os distintos 
ámbitos de prevención: 
sanitario, educativo, 
familiar, laboral, xuvenil 
e comunitario.

Por último, na seguinte 
táboa especifícanse 
os tipos de prevención 
desenvolvidos por cada 
un dos organismos que 
traballan de maneira 
directa ou indirecta 
co Servizo Municipal 
de Prevención de 
Drogodependencias 
do Concello de Lugo.

Modelo sociocultural________ [B]

	⁕ Recoñece a influencia do contexto 
socioeconómico e cultural 
no consumo de drogas.

	⁕ Considera factores como 
as desigualdades, a 
marxinación, o desemprego e 
a organización do traballo.

	⁕ Procura mellorar as condicións 
de vida e xerar un contorno no 
que as necesidades cubertas 
mediante o consumo de drogas 
poidan ser atendidas a través de 
condutas menos prexudiciais.

	⁕ Implica a sociedade, especialmente 
os sistemas educativo e 
sociosanitario, para modificar 
valores que perpetúan o consumo.

	⁕ Programa e desenvolve actividades 
de formación e sensibilización 
dirixidas á comunidade, ofrecendo 
un programa global de lecer.

Resultados xerais
Durante o período 2021-2025, o 
IV Plan Municipal permitiu:

	⁕ Consolidar a prevención educativa 
desde a infancia ata os ámbitos de 
educación non formal, adaptando 
as intervencións ás distintas 
etapas e contextos mediante 
programas avaliados e axustados 
a cada idade e etapa evolutiva.

	⁕ Impulsar a prevención familiar 
co obxectivo de incrementar 
a participación das familias 
en obradoiros, asesoramento, 
encontros de sensibilización, 
campañas, xornadas, etc.

	⁕ Fortalecer a prevención comunitaria 
mediante campañas de divulgación, 
xornadas de sensibilización, 
coordinación con entidades e 
actualización de plataformas 
web e recursos informativos.

	⁕ Promover a participación da mocidade, 
incorporando alternativas de lecer 
saudable mediante actividades 
formativas, culturais, deportivas e 
tecnolóxicas adaptadas aos seus 
intereses e necesidades, fomentando 

a ocupación positiva do tempo libre 
a través do programa municipal +XTI 
(Programa de Lecer), cofinanciado 
no marco da convocatoria anual do 
Ministerio de Sanidade con cargo 
ao Fondo de bens decomisados 
por tráfico ilícito de drogas e outros 
delitos relacionados, en colaboración 
coas corporacións locais.

	⁕ Mellorar a formación do persoal 
profesional en todos os ámbitos 
implicados, garantindo a 
implementación de estratexias 
preventivas baseadas na 
evidencia científica.

	⁕ Implementar propostas de 
prevención ambiental a través de 
distintas campañas e programas.

Conclusión
A avaliación do IV Plan evidencia que 
se acadaron avances significativos na 
prevención das drogodependencias e 
doutras adiccións, consolidando unha 
estratexia integrada e multisectorial en 
Lugo. Non obstante, identificáronse 
áreas de mellora, como a ampliación de 
programas para colectivos específicos, 
o fortalecemento da prevención laboral, 
o afondamento na análise dos factores 
socioculturais do consumo e a necesidade 
de seguir traballando na prevención 
ambiental. Estes achados servirán 
de base para o deseño, execución e 
avaliación do V Plan Municipal 2026-2030, 
garantindo a continuidade, adaptación e 
eficacia das intervencións preventivas.

Así mesmo, destácase a necesidade 
urxente de contar cun equipo de traballo 
máis amplo e estable para dar cobertura 
e resposta ás necesidades de Lugo. 

AVALIACIÓN DE OBXECTIVOS DO IV PLANAVALIACIÓN DE OBXECTIVOS DO IV PLAN

[04]
O diagnóstico da realidade lucense 
fundaméntase na combinación de datos 
cuantitativos procedentes das últimas 
enquisas nacionais de 2025 EDADES 
e ESTUDES (axustadas á realidade 
de Galicia e do municipio) e de datos 
cualitativos obtidos dos axentes clave do 
territorio. Esta análise enriquécese con 
estudos específicos realizados sobre a 
poboación xuvenil e universitaria de Lugo:

Sustancias Psicoactivas____[01]
	⁕ Alcol e tabaco: seguen a ser as 

substancias de maior prevalencia 
na poboación de 15 a 64 anos. 
No alumnado de 14 a 18 anos, o 
consumo de alcol sitúase arredor 
do 79,1%, cunha idade media de 
inicio de 14 anos. Tendo en conta a 
realidade universitaria no Campus 

de Lugo, o alcol é a substancia 
máis consumida polo alumnado, 
cunha prevalencia do 74,3% no 
último ano. Preocupa que un 
18,6% do alumnado universitario 
presente patróns recorrentes de 
embriaguez (máis de 21 días ao 
ano), destacando as facultades 
de Relacións Laborais (18,2 días/
ano de media) e Formación do 
Profesorado (16,1 días/ano).

	⁕ Cannabis: mentres que a nivel 
estatal é a terceira substancia máis 
consumida, no Campus de Lugo 
un 13,8% do estudantado declara 
telo consumido no último ano.

	⁕ Hipnosedantes: obsérvase 
unha fenda de xénero marcada, 

onde o consumo nas mulleres 
case duplica o dos homes na 
poboación xeral. No ámbito 
universitario de Lugo, o consumo 
é baixo (92% non consome), 
pero a actividade física aparece 
como un claro factor protector.

	⁕ Novas formas de consumo: o 
uso de vapeadores e cigarros 
electrónicos medrou de 
maneira exponencial, sendo 
xa utilizados polo 42,3% do 
alumnado de secundaria.

Emerxencia das  
Bebidas Enerxéticas_______[02]
Atendendo á nova normativa da 
Xunta de Galicia de marzo de 
2026 (Lei de Protección da Saúde, DI

FUNDAMENTACIÓN DIAGNÓSTICO EPIDEMIOLÓXICO [04] [04] 

Lei 6/2025, do 23 de decembro), que 
prohíbe a venda de bebidas enerxéticas 
a menores de idade (equiparándoas ao 
alcol), o Plan detecta unha necesidade 
urxente de intervención neste ámbito:

	⁕ Prevalencia: o 43,2% do alumnado 
de 14 a 18 anos consumiu bebidas 
enerxéticas no último mes, sendo 
este consumo significativamente 
superior nos rapaces (52,8%) 
que nas rapazas (33,9%).

	⁕ Risco asociado: un 17,4% da mocidade 
consómeas mesturadas con alcol, o 
que enmascara os efectos depresores 
deste e incrementa as condutas 
de risco. Este patrón constitúe 
unha das prioridades de control no 
ámbito escolar e de ocio de Lugo.

Adiccións Comportamentais  
(Informe OEDA 2025  
e Estudos Locais)_ ________[03]
Segundo os últimos datos monográficos 
e locais, o diagnóstico destaca:

	⁕ Uso compulsivo de Internet e TIC: 
afecta ao 19,4% do alumnado lucense, 
con maior incidencia nas mulleres 
(23,4%) fronte aos homes (15,5%). No 
estudantado universitario de Lugo, 

máis dun terzo (34,1%) conéctase a 
internet 4 horas ou máis ao día por 
motivos non académicos. Detéctanse 
niveis significativos de nomofobia 
(medo irracional e ansiedade a estar 
sen teléfono móbil, quedar sen batería, 
sen cobertura ou sen conexión a 
internet), asociada localmente cun 
maior consumo de alcol e tabaco.

	⁕ Xogo de azar: a nivel estatal, o 24,4% 
dos menores xogou no último ano. 
No municipio, aproximadamente 1 de 
cada 5 menores (20,7%) recoñece 
ter apostado diñeiro. Existe un grave 
incumprimento normativo local: ao 
79% dos menores lucenses non se 
lles solicitou o DNI nas máquinas 
de apostas, e o 69,6% das familias 
coñecen que os seus fillos apostan 
(Informe da Unidade de Psicoloxía 
do Consumo e Usuario da USC).

	⁕ Videoxogos: un 3,5% dos menores 
presenta un posible trastorno por 
uso de videoxogos, afectando de 
maneira maioritaria aos homes 
(5,6%) fronte ás mulleres (1,4%).

	⁕ Pornografía: identifícase un 4,1% de 
uso problemático no alumnado, cun 
perfil maioritariamente masculino (7,2% 
nos rapaces) e unha forte vinculación 
con outras condutas de risco.

Percepción do Risco  
e Realidade Local__________[04]
Segundo a análise da situación, existe 
unha baixa percepción de risco respecto 
ao alcol e ao uso de pantallas (inferior 
ao 60-70%), o que contrasta coa alta 
percepción do tabaco ou das drogas 
ilegais. En Lugo, un dato cualitativo 
clave é que o 46,7% do estudantado 
universitario que consome admite ter 
sufrido lagunas de memoria (non lembrar o 
acontecido baixo os efectos), o que indica 
inxestas agudas de alta intensidade que 
a mocidade non percibe como perigosas. 
O Plan Municipal priorizará a redución 
desta tolerancia social, especialmente no 
ámbito das bebidas enerxéticas, o xogo 
en liña e o binge drinking universitario.

DIAGNÓSTICO EPIDEMIOLÓXICO

[05]
Os referentes teóricos, normativos e 
estratéxicos que serven de base para 
a elaboración do V Plan Municipal 
de Prevención de Adiccións do 
Concello de Lugo (2026–2030) 
susténtanse nos principais marcos 
internacionais, estatais, autonómicos 
e locais actualmente vixentes, 
así como na evidencia científica 
e nos sistemas de información 
especializados neste ámbito. 

Marco europeo
No ámbito europeo, o principal 
referente é a Estratexia da Unión 
Europea en materia de drogas 
(2021–2025), que continúa a ser o 
marco estratéxico vixente no momento 
de elaboración deste Plan. Dita 
Estratexia ten como finalidade protexer 

e mellorar o benestar da sociedade 
e das persoas, salvagardar a saúde 
pública e ofrecer un elevado nivel 
de seguridade e cohesión social.

A Estratexia Europea articúlase en torno 
a tres grandes ámbitos de actuación:

	⁕ a redución da oferta,

	⁕ a redución da demanda, e

	⁕ o abordaxe dos danos asociados 
ao consumo de drogas.

O V Plan Municipal aliñase 
especialmente cos obxectivos 
vinculados á redución da demanda, 
priorizando a prevención do consumo, 
a sensibilización social e a promoción 

do desenvolvemento saudable de 
nenos, nenas, adolescentes e mozos. 
Neste sentido, a Estratexia Europea 
subliña a necesidade de atrasar a 
idade de inicio no consumo, reducir 
a prevalencia de uso de substancias, 
tratar as dependencias e favorecer a 
recuperación e a reintegración social.

Entre as liñas prioritarias destacadas 
pola Estratexia Europea en materia 
de prevención encóntranse:

	⁕ a implantación de intervencións 
preventivas universais, selectivas, 
indicadas e ambientais baseadas 
na evidencia científica,

[05] MARCO NORMATIVO E REFERENTES[05] MARCO NORMATIVO E REFERENTES

	⁕ o fomento de habilidades para a vida 
e de estilos de vida saudables,

	⁕ o desenvolvemento de programas 
dirixidos ás familias,

	⁕ a atención a colectivos 
especialmente vulnerables,

	⁕ a detección e intervención temperá, e

	⁕ a difusión de estándares europeos 
de calidade en prevención, como 
os European Drug Prevention 
Quality Standards (EDPQS), o 
European Prevention Curriculum 
(EUPC), as recomendacións da 
Organización Mundial da Saúde 
(OMS) e as directrices da Oficina 
das Nacións Unidas contra a 
Droga e o Delito (UNODC).

Así mesmo, o Observatorio Europeo das 
Drogas e as Toxicomanías (EMCDDA) 
continúa a ser unha referencia fundamental 
na monitorización das tendencias de 
consumo en Europa, incluíndo substancias 
legais, ilegais e adiccións comportamentais, 
así como na análise dos riscos emerxentes 
asociados ás novas tecnoloxías e ás 
novas substancias psicoactivas.

Marco internacional
No plano internacional, o Informe Mundial 
sobre as Drogas, elaborado periodicamente 
pola UNODC (2025), constitúe unha fonte 
esencial para comprender a evolución 
global do fenómeno das adiccións. 
Os informes máis recentes poñen de 
manifesto o aumento do número de 
persoas consumidoras, a diversificación 
das substancias, o crecemento do 
mercado dixital de drogas, o incremento 
da potencia de determinadas substancias 
como o cannabis, a expansión das novas 
substancias psicoactivas e o impacto 
de factores globais como a pandemia 
nos patróns de consumo e tráfico.

Estes informes reforzan a necesidade 
de adoptar estratexias preventivas 
integrais, adaptadas aos novos contextos 
sociais e tecnolóxicos, e centradas 
na protección da saúde pública e 
na redución das desigualdades.

Marco estatal
No ámbito estatal, o principal referente 
é a Estratexia Nacional sobre Adiccións 
(ENA) 2017–2024, que continúa a ser 
o marco estratéxico de referencia para 
as políticas públicas en materia de 
adiccións en España, mentres non se 
aprobe unha nova estratexia nacional.

A ENA fundaméntase nun enfoque 
integral e participativo, e articúlase 
en torno a dúas grandes metas:

	⁕ unha sociedade máis saudable 
e mellor informada, centrada 
na redución da demanda, e

	⁕ unha sociedade máis segura, 
centrada na redución da oferta.

A Estratexia Nacional aborda de forma 
conxunta as drogas legais (alcol e tabaco), 
as drogas ilegais, os fármacos de prescrición 
médica e as adiccións comportamentais 
sen substancia, incorporando por primeira 
vez de maneira explícita ámbitos como 
o xogo patolóxico, o uso compulsivo das 
tecnoloxías e o abuso de medicamentos.

A implementación da ENA desenvolveuse 
a través dos Plans de Acción 2017–2020 e 
2021–2024, cuxos principios, prioridades 
e aprendizaxes continúan a orientar a 
planificación autonómica e local. Entre os 
seus eixes clave destacan a prevención, 
a detección precoz, a atención integral, a 
redución de riscos e danos, a perspectiva 
de xénero e a atención a colectivos 
especialmente vulnerables, como as 
mulleres vítimas de violencia de xénero 
e as persoas con adiccións crónicas.

Así mesmo, o Plan Nacional sobre Drogas 
achega información epidemiolóxica 
fundamental a través de estudos como 
EDADES 2025 e ESTUDES 2025, que 
permiten analizar as tendencias de 
consumo, os patróns de policonsumo, a 
idade de inicio e os factores de risco e 
protección, constituíndo unha ferramenta 
imprescindible para a planificación de 
políticas preventivas a nivel local.

Marco autonómico
No ámbito autonómico, o V Plan Municipal 
toma como referencia as estratexias 
e liñas de actuación impulsadas polo 
Servizo Galego de Saúde (Estratexia 
SERGAS 2020) e a Dirección Xeral 
de Saúde Pública (Plan de Trastornos 
Adictivos de Galicia 2011–2016; Lei 6/2025, 
do 23 de decembro), especialmente 
aquelas orientadas á promoción da 
saúde, á prevención de enfermidades e 
á atención aos trastornos adictivos.

As estratexias sanitarias autonómicas 
destacan a importancia dunha atención 
integral centrada na persoa, a coordinación 
entre niveis asistenciais, a incorporación da 
evidencia científica e o desenvolvemento 
de intervencións preventivas que promovan 
hábitos de vida saudables, en coherencia 
coas directrices estatais e europeas.

Marco local
Finalmente, o V Plan Municipal de 
Drogodependencias e Outras Adiccións 
Comportamentais (2026–2030) apóiase 
na experiencia acumulada nos plans 
municipais anteriores, especialmente no 
IV Plan Municipal (2021–2025), cuxos 
resultados e aprendizaxes constitúen un 
referente fundamental para a definición das 
novas prioridades e liñas de actuación.

O enfoque do Plan susténtase na 
prevención como eixo central, combinando 
intervencións individuais, comunitarias 
e ambientais, co obxectivo de reducir os 
factores de risco, potenciar os factores 
de protección e crear contornos que 
faciliten eleccións saudables, seguras e 
responsables en prol dunha sociedade máis 
saudable e con maior calidade de vida. 

A prevención das drogodependencias 
e doutras adiccións comportamentais 
abrangue o conxunto de actuacións 
educativas, informativas e 
comunitarias orientadas a reducir 
os riscos asociados ao consumo de 
substancias e á adopción de condutas 
adictivas, así como a promover 
estilos de vida saudables. Estas 
actuacións inclúen, entre outras, a 
valoración da saúde como un ben 
fundamental, o fortalecemento da 
autoestima, o desenvolvemento de 
habilidades sociais, a capacidade 
para resistir a presión do grupo, a 
toma de decisións responsables e 
fundamentadas e a transmisión de 
información veraz e contextualizada 
sobre os efectos das drogas e de 
determinadas condutas adictivas.

As intervencións desenvolvidas desde 
o Servizo Municipal de Prevención de 
Drogodependencias e Outras Adiccións 
Comportamentais do Concello de 
Lugo céntranse prioritariamente na 
redución da demanda, entendida como 
o conxunto de accións dirixidas a previr 
o inicio do consumo de substancias 
psicoactivas e de comportamentos 
susceptibles de xerar dependencia, 
así como a minimizar os danos 
persoais, familiares e sociais que 
poidan derivarse destes consumos 
a curto, medio e longo prazo.

Reducir a demanda implica actuar 
sobre o desexo de obter e utilizar 
drogas, así como evitar a cronificación 
de condutas adictivas. Este obxectivo 
acádase mediante programas 

preventivos e educativos que 
inciden directamente na diminución 
dos factores de risco e no reforzo 
dos factores de protección. O fin 
último é disuadir a experimentación 
temperá, atrasar a idade de inicio 
e promover a saúde como un valor 
central no desenvolvemento persoal 
e social, especialmente na infancia, 
na adolescencia e na mocidade.

Dentro deste enfoque, a prevención 
universal ocupa un lugar central, 
ao centrarse en actuacións que 
se poñen en marcha antes de que 
aparezan consumos problemáticos. 
O seu obxectivo principal é evitar 
que o consumo se inicie ou, no 
caso de non ser posible, atrasar 
ao máximo o momento de inicio CO

[06] CONCEPTUALIZACIÓN

e reducir a probabilidade de que se 
consoliden patróns de consumo de risco.

O consumo de drogas e o desenvolvemento 
de adiccións comportamentais responden a 
causas complexas e diversas. A investigación 
científica permitiu identificar os denominados 
factores de risco, que facilitan ou favorecen 
o consumo, e os factores de protección, que 
reducen a probabilidade de iniciarse nel e 
promoven condutas saudables. A hipótese 
preventiva de partida asume que o reforzo 
dos factores de protección, xunto coa 
redución dos factores de risco, incrementa 
as posibilidades de diminuír a demanda de 
substancias e comportamentos adictivos.

A prevención eficaz non pode reducirse 
ao acto de informar de maneira puntual, 
descontextualizada ou alarmista, nin 
basearse en mensaxes de medo, 
esaxeración ou sensacionalismo, xa que 
estas estratexias poden resultar ineficaces 
ou mesmo contraproducentes. A prevención 
eficaz require información rigorosa, clara 
e adaptada a cada etapa vital, o reforzo 
da autoestima e o desenvolvemento de 
competencias persoais e sociais. Previr 
non é intervir unicamente na adolescencia, 
senón actuar de forma continuada 
desde a infancia e ao longo de todo o 
ciclo vital desde distintos ámbitos.

[06] CONCEPTUALIZACIÓN

Desde esta perspectiva, a 
prevención implica:

	⁕ anticiparse á aparición de 
condutas de risco,

	⁕ atrasar a idade de inicio no 
consumo de substancias e 
no acceso a comportamentos 
potencialmente adictivos,

	⁕ fomentar alternativas saudables 
de ocio e tempo libre,

	⁕ promover hábitos de vida saudables, e

	⁕ desenvolver habilidades 
persoais e recursos para 
afrontar situacións de risco.

Xunto ás medidas de redución da demanda, 
resulta necesario implementar actuacións 
orientadas a limitar a oferta, mediante 
o establecemento e cumprimento de 
normas legais que regulen a produción, 
distribución, comercialización e consumo 
de substancias psicoactivas, así como a 
dispoñibilidade e uso de determinadas 
actividades potencialmente adictivas, 
como o xogo ou o uso abusivo das 
tecnoloxías dixitais. Ademais, a prevención 
ambiental debe seguir potenciándose, 

xa que, cando se aplica correctamente, 
ten demostrado a súa eficacia.

A prevención das drogodependencias 
concíbese como un proceso dinámico 
e continuo, baseado en programas 
planificados, coherentes e avaliables, que 
garantan a súa calidade, consistencia 
e sostibilidade no tempo. En función da 
poboación destinataria e do contexto, os 
obxectivos preventivos poderán orientarse 
a evitar o contacto coas adiccións, 
atrasar a experimentación, reducir riscos 
e danos ou minimizar as consecuencias 
negativas asociadas ao consumo.

A drogodependencia é un fenómeno de 
etioloxía multicausal e multidimensional, 
no que interactúan factores individuais, 
sociais e relacionados coa propia 
substancia ou conduta. Esta visión ampla 
permite superar enfoques reducionistas 
que a identifican exclusivamente como 
unha enfermidade, unha desviación moral 
ou un problema de seguridade, e esixe 
unha resposta integral que combine 
intervencións educativas, sociais, sanitarias, 
laborais, comunitarias e normativas.

Desde este enfoque, a prevención 
enténdese como un proxecto colectivo 
que debe desenvolverse con, desde e 

para a comunidade lucense, implicando 
os ámbitos educativo, familiar, sanitario, 
social, laboral, político e administrativo. 
Esta responsabilidade compartida resulta 
imprescindible para articular respostas 
eficaces e sostibles fronte ás adiccións.

As substancias consideradas drogas son 
tales pola súa capacidade para xerar 
dependencia, síndrome de abstinencia, 
tolerancia e alteracións no sistema 
nervioso central, independentemente 
da alarma social que poidan xerar. 
Neste sentido, as prioridades do Plan 
oriéntanse cara a aquelas substancias 
e condutas que xeran un maior impacto 
real na saúde e na convivencia social, 
como o alcol, o tabaco, determinados 

fármacos, o xogo e o uso problemático 
das tecnoloxías, evitando enfoques 
baseados exclusivamente en estereotipos 
ou percepcións sociais distorsionadas.

A prevención eficaz require ampliar a 
capacidade de decisión das persoas, 
baseada no coñecemento, a información 
e o pensamento crítico. As intervencións 
preventivas non pretenden impor 
condutas, senón capacitar a cidadanía —
especialmente a infancia, a adolescencia 
e a mocidade— para tomar decisións 
libres, autónomas e responsables, 
favorecendo unha relación máis 
consciente e segura coas substancias 
e coas condutas potencialmente 
adictivas, ao tempo que se visibilizan as 
vantaxes da ausencia de consumo.

Finalmente, a prevención implica 
sensibilizar e mobilizar o conxunto da 
sociedade, poñendo o foco non só na 
poboación nova, senón especialmente na 
poboación adulta, cuxos valores, normas 
e estilos de vida configuran o modelo 
social de referencia. Desde esta óptica, a 
prevención busca transformar as condicións 
socioculturais que favorecen o consumo, 
reforzar os factores de protección e 
ofrecer alternativas saudables que fagan 
posible que “o saudable sexa o doado”.

A redución 
da demanda 
require unha 
intervención 
integral.

CONCEPTUALIZACIÓN

Delegación do Goberno para o Plan Nacional sobre Drogas

Subdirección xeral de coordinación de programas

Estratexia Nacional sobre Drogas e Plans de Acción

Concesión de axudas económicas

Consellería de 
Sanidade - Xunta  

de Galicia

Ministerio  
de Sanidade - 
 Goberno de 

España

Subdirección Xeral de Programas de Fomento de Estilos de Vida Saudables

Concellería de Deportes, Infancia e Xuventude

Servizo Municipal de Prevención de Drogodependencias 
e outras adiccións comportamentais

Para o período 2026–2030, o 
Servizo Municipal de Prevención 
de Drogodependencias e Outras 
Adiccións Comportamentais 
do Concello de Lugo propón 
consolidar as liñas de actuación que 
demostraron maior eficacia en plans 
anteriores, ao tempo que reforza 
aqueles ámbitos identificados como 
susceptibles de mellora, adaptando 
as intervencións ás novas realidades 
sociais, tecnolóxicas e culturais.

Os obxectivos xerais do V Plan 
Municipal oriéntanse a promover 
unha intervención integral, preventiva e 
comunitaria, baseada na coordinación 
interinstitucional, a participación 
social e a promoción de estilos 
de vida saudables, con especial 

atención á infancia, á adolescencia, á 
mocidade e ás familias, considerando 
unha estratexia ampla e global 
para garantir a súa eficacia.

De maneira específica, o V 
Plan Municipal persegue os 
seguintes obxectivos:

	⁕ Sensibilizar e mobilizar a poboación 
en xeral para unha implicación 
activa, corresponsable e coordinada 
fronte ás drogodependencias e 
outras adiccións comportamentais, 
promovendo a información, a 
formación e o desenvolvemento de 
habilidades para unha vida libre de 
consumos e condutas adictivas.

	⁕ Facilitar accións de formación 
continua e reciclaxe dirixidas 
a profesionais, axentes sociais 
e cidadanía interesada no 
ámbito da prevención das 
adiccións, especialmente do 
sector educativo e de colectivos 
vinculados ao ocio e ao deporte.

	⁕ Actualizar e reforzar a capacitación 
técnica do persoal do Servizo 
Municipal de Prevención de 
Drogodependencias e Outras 
Adiccións Comportamentais, 
sendo necesario reforzar o equipo 
e consolidar unha estrutura que 
permita atender de maneira eficaz 
as demandas e necesidades 
existentes e garantir un servizo 
óptimo á comunidade, motivado OB

pola súa complexidade, volume de 
contidos e necesidade de dar resposta 
e atención á cidadanía nunha sociedade 
cambiante e en evolución constante.

	⁕ Impulsar a coordinación das actuacións 
preventivas que se desenvolven 
no municipio de Lugo a través de 
mecanismos estables de traballo 
conxunto entre as distintas áreas 
municipais e os axentes implicados.

	⁕ Fortalecer a colaboración periódica 
entre entidades institucionais, colectivos 
xuvenís e axentes sociais para 
abordar campañas de prevención, 
difusión e control relacionadas coa 
venda e dispensación de alcol a 
menores, a publicidade ilegal e o 
cumprimento da normativa vixente.

	⁕ Colaborar con profesionais, 
entidades sociais e medios de 
comunicación na difusión de 
mensaxes preventivas co obxectivo 
de ampliar o seu alcance e eficacia.

	⁕ Capacitar especialmente a nenos, 
nenas, adolescentes e mocidade para 
a toma de decisións responsables 
ante o consumo de substancias e 

a experimentación con condutas 
potencialmente adictivas.

	⁕ Incrementar o número de intervencións 
e de persoas participantes nos 
programas e obradoiros educativos 
de prevención desenvolvidos no 
ámbito escolar, que nos últimos 
tempos experimentaron un lixeiro 
descenso, motivado principalmente 
pola utilización doutros recursos e a 
incorporación progresiva de novos 
axentes e entidades que tamén 
traballan no ámbito da prevención, 
así como pola banalización xeral 
dos riscos e consecuencias dalgúns 
consumos e usos normalizados.

	⁕ Reforzar a presenza de accións 
preventivas en datas e xornadas 
conmemorativas relacionadas coa 
saúde e a prevención das adiccións.

	⁕ Mellorar a calidade das intervencións 
educativas e dos materiais 
empregados, especialmente 
no relativo ao uso responsable 
das tecnoloxías da información 
e da comunicación, mediante o 
investimento en recursos humanos 
e materiais corporativos axeitados.

	⁕ Integrar de forma transversal a 
prevención das drogodependencias 
e outras adiccións nas actividades 
extraescolares e de ocio educativo.

	⁕ Atrasar a idade de inicio no consumo 
de substancias psicoactivas e na 
adopción de condutas adictivas.

	⁕ Potenciar programas preventivos 
dirixidos ás familias, prestando especial 
atención aquelas en situación de 
maior vulnerabilidade ou risco, así 
como incidir en novas estratexias 
para atraer a súa participación.

	⁕ Promover alternativas de ocio e 
tempo libre saudables, atractivas 
e participativas para a mocidade 
e a infancia como ferramenta 
preventiva (programa +XTI).

	⁕ Favorecer a creación de espazos 
de encontro e ocio que fomenten 
a implicación activa das persoas 
novas no deseño e desenvolvemento 
de propostas saudables.

	⁕ Reforzar o papel de mediadores 
e mediadoras sociais, xuvenís e 
culturais, educadores e educadoras 

de rúa e outros axentes clave 
na prevención comunitaria.

	⁕ Informar, orientar, asesorar e derivar 
mediante protocolos formais a persoas 
con problemas de drogodependencia 
ou adiccións comportamentais 
cara a recursos de tratamento e 
rehabilitación, promovendo a redución 
de danos e a integración social.

	⁕ Apoiar os programas de rehabilitación 
acreditados e promover actuacións 
orientadas á inserción social das 
persoas rehabilitadas, colaborando con 
elas a través dos programas municipais.

	⁕ Detectar de forma temperá consumos 
de risco en poboación nova, derivando 
a programas selectivos ou indicados 
axustados ás súas necesidades.

	⁕ Desenvolver estratexias específicas 
para facilitar o acceso de minorías 
étnicas e outros colectivos en 
situación de exclusión aos servizos 
xerais e a programas preventivos 
e de rehabilitación adaptados.

	⁕ Promover cambios nas actitudes 
e patróns de comportamento 

de alto risco, especialmente 
en menores e adolescentes en 
situación de vulnerabilidade.

	⁕ Intensificar a coordinación cos 
corpos e forzas de seguridade 
para garantir o cumprimento da 
normativa de protección de menores 
fronte ao consumo de drogas.

	⁕ Favorecer intervencións preventivas 
e de redución de riscos en 
eventos públicos e celebracións 
mediante a instalación de puntos 
de información e asesoramento.

	⁕ Supervisar e controlar a publicidade, 
patrocinio e promoción de bebidas 
alcohólicas en eventos e espazos 
dependentes da Administración 
local, axustándose ás leis e 
normativas vixentes nesta materia.

	⁕ Mellorar a formación e sensibilización 
dos corpos de seguridade e de 
protección civil en materia de 
prevención de adiccións.

	⁕ Dinamizar accións de información 
e orientación a familias a través de 
referentes de ocio e tempo libre.

	⁕ Implicar activamente o sector hostaleiro 
na prevención e redución dos 
problemas asociados ao consumo de 
alcol na poboación adulta, reforzando 
o cumprimento da normativa vixente 
en relación coa venda a menores, 
así como coa publicidade e as 
promocións de bebidas alcohólicas.

	⁕ Orientar e formar o profesorado 
de Educación Infantil, Primaria 
e Secundaria, así como os 
departamentos de orientación, en 
materia de prevención de adiccións.

	⁕ Reforzar e formar os axentes, 
educadores e persoal en xeral 
que traballa coa mocidade no 
ámbito lúdico e/ou deportivo.

	⁕ Impulsar hábitos saudables e 
habilidades persoais e sociais como 
factores de protección a través de 
programas dirixidos á poboación xeral 
e a colectivos en situación de risco.

[09]
O fenómeno das drogodependencias 
e doutras condutas adictivas é 
consecuencia de problemáticas sociais 
complexas e multifactoriais. Por iso, 
calquera intervención preventiva debe 
considerar os contextos sociais que 
favorecen ou facilitan o consumo, así 
como os factores de risco e protección 
que operan na poboación. Intervir 

de maneira eficaz require accións 
integrais, coordinadas e adaptadas ás 
necesidades dos distintos colectivos.

O V Plan Municipal de Prevención 
de Adiccións do Concello de Lugo 
está dirixido a toda a poboación da 
cidade, con especial atención aos 
colectivos en situación de risco, 

como a mocidade, as persoas 
adultas con consumo problemático, 
as familias con dificultades sociais 
ou multiproblemáticas, as persoas 
privadas de liberdade, a poboación 
inmigrante e aquelas persoas en 
situación de vulnerabilidade social 
ou económica. A prevención implica 
actuar desde diversos ámbitos, 

Información Investigación Publicacións Coordinación Formación

Familia Centros de educación vial Promoción da saúde Xénero Hostalaría

Adolescencia Infancia Persoas en risco de exclusión Corpos de seguridade Sensibilización

Población universitaria Lecer Comunidade Escola Laboral

Minorías Menores Deporte Exclusión social Profesorado

Tecnoloxía móbil Ludopatías Xogos en liña Videoxogos Comportamentos adictivosÁR

atendendo tanto á poboación xeral 
como a aqueles grupos que presentan 
maior probabilidade de desenvolver 
condutas adictivas, mediante información, 
asesoramento, derivacións ou recursos 
formativos para a incorporación social, 
ademais de ofrecer propostas de 
ocio como alternativa saudable.

Para organizar as actuacións, 
o Plan distingue as seguintes 
áreas de intervención:

Prevención universal_______[01]
Dirixida á poboación xeral, especialmente 
á infancia, á adolescencia e á mocidade. 
O seu obxectivo é atrasar a idade de inicio 
no consumo de substancias psicoactivas 
e previr condutas adictivas mediante 
programas educativos e de sensibilización 
que incidan nos factores de risco e 
reforcen os factores de protección.

Prevención selectiva_______[02]
Centrada en grupos con maior 
vulnerabilidade ou expostos a situacións 
de risco específicas, nos que as condicións 
sociais, familiares ou persoais poden 
favorecer o inicio ou a consolidación do 
consumo. Estas intervencións buscan 
reducir a probabilidade de aparición de 

problemas asociados ao consumo de 
substancias ou a condutas adictivas.

Prevención indicada_______[03]
Dirixida a persoas que xa presentan 
consumos problemáticos ou que, 
polas súas características persoais 
ou sociais, se consideran de alto 
risco. As accións oriéntanse á 
redución do dano, á información, á 
orientación e á derivación a recursos 
especializados cando sexa necesario.

Ademais das áreas propiamente 
preventivas, o V Plan Municipal 
(2026–2030) recoñece a importancia 
doutras intervencións complementarias 
que buscan dar resposta aos 
problemas asociados ao consumo:

	⁕ Rehabilitación: céntrase en motivar a 
persoa afectada para que acceda a 
programas de tratamento acreditados, 
acompañándoa durante todo o proceso 
mediante información, apoio familiar 
e seguimento. O obxectivo é reducir 
as condutas de abuso, mellorar a 
saúde e minimizar os impactos sociais 
e persoais derivados do consumo.

	⁕ Inserción social e laboral: unha vez 
finalizada a fase de rehabilitación, ou 
naquelas persoas que se atopen na 
última etapa do tratamento, promóvese 
a integración na vida social e laboral. 
Isto permite ofrecer oportunidades para 
reconstruír redes sociais, recuperar a 
autonomía e fortalecer a participación 
activa na comunidade a través de 
actividades formativas e/ou lúdicas. 

O enfoque do V Plan Municipal 
combina prevención, atención e 
reinserción, entendendo que abordar 
as drogodependencias require actuar 
simultaneamente sobre a persoa, a 
familia, a comunidade e o contorno social, 
garantindo así unha intervención integral, 
sostible e adaptada á realidade de Lugo.

ÁREAS DE INTERVENCIÓN ACTUAL [09] 

48



V PLAN MUNICIPAL  
DE PREVENCIÓN  

DE ADICCIÓNS

50

[10]
AC
TI
VI
DA
DE
S 
E 
 

PR
OG
RA
MA
S 
DO
 V
 P
LA
N

O V Plan Municipal de Prevención de 
Drogodependencias e Outras Adiccións 
Comportamentais do Concello de Lugo 
contempla un conxunto ambicioso e 
global de programas e actividades 
dirixidos a distintos ámbitos de 
intervención, co obxectivo de previr 
consumos nocivos e fomentar hábitos 
de vida saudables en toda a poboación.

Ámbito educativo__________[01]
	⁕ Promover a participación do 

alumnado e profesorado de 
Infantil, Primaria, Secundaria, 
Bacharelato, Formación 
Profesional e Universidade 
en obradoiros e actividades 
de prevención de adiccións, 
empregando materiais validados e 
con persoal técnico especializado.

	⁕ Desenvolver recursos 
formativos en liña e presenciais 
dirixidos ao profesorado que 
faciliten a implementación de 
programas preventivos desde 
os centros educativos.

	⁕ Asesorar os equipos docentes 
sobre os recursos existentes 
e metodoloxías innovadoras, 
interactivas e motivadoras (cine, 
teatro, música, redes sociais) 
que fomenten a aprendizaxe 
por observación e modelado, 
incorporando tamén as propostas 
e actividades do programa 
municipal de ocio +XTI.

	⁕ Fomentar a coordinación entre 
departamentos de orientación, 
titorías e o Servizo Municipal 
de Prevención de Adiccións 
para intervir de maneira 
conxunta co alumnado, familias 
e comunidade educativa.

	⁕ Promover o uso dos espazos 
educativos como lugares de 
ocio e deporte durante fins de 
semana e períodos vacacionais.

	⁕ Desenvolver novos materiais 
educativos actualizados e 
contemporáneos que sirvan 
de apoio para o traballo co 
alumnado e o profesorado.

	⁕ Avaliar periodicamente o 
impacto e os resultados dos 
programas implementados.

Ámbito familiar____________[02]
	⁕ Incrementar a participación das 

familias en obradoiros, charlas e 
actividades preventivas, especialmente 
na etapa de secundaria, e establecer 
novas estratexias para conseguilo.

	⁕ Sensibilizar sobre as adiccións 
comportamentais, como o abuso 
das tecnoloxías, especialmente 
o xogo patolóxico.

	⁕ Facilitar asesoramento presencial 
e telemático ás familias, garantindo 
seguimento individualizado 
cando sexa necesario.

	⁕ Coordinar a actuación cos 
corpos de seguridade locais, 
autonómicos e estatais en casos 
de consumo de menores.

	⁕ Publicar materiais informativos sobre 
a normativa vixente en materia 
de prevención de drogas legais 
e adiccións comportamentais.

	⁕ Organizar encontros e xornadas 
familiares que favorezan o intercambio 
de experiencias e a aprendizaxe 
sobre estilos educativos preventivos.

Ámbito saúde_____________[03]
	⁕ Formar ao persoal sociosanitario e 

laboral (funcionariado, hostalaría, etc.) 
en prevención de drogodependencias, 
polo menos unha vez ao ano.

	⁕ Difundir información sobre os riscos 
asociados ao consumo de drogas 
e ás adiccións comportamentais.

	⁕ Coordinar cos servizos sanitarios, 
especialmente Atención Primaria, 
a derivación e seguimento de 
persoas con consumo problemático 
e das súas familias.

	⁕ Implementar campañas de 
sensibilización para reducir o 
consumo de alcol, tabaco e outras 
drogas ilegais, así como atrasar a 
idade de inicio no seu consumo.

	⁕ Velar polo cumprimento da 
normativa vixente sobre tabaco 
nas súas distintas formas, alcol, 
bebidas enerxéticas e xogo.

Ámbito de  
poboación xuvenil_________[04]

	⁕ Ampliar e diversificar a oferta 
de ocio saudable e actividades 
formativas adaptadas aos intereses, 
capacidades e necesidades da 
mocidade lucense, contando coa 
súa colaboración e demandas.

	⁕ Incorporar novas tecnoloxías e redes 
sociais para favorecer a participación 
e implicación da mocidade e mellorar 
a súa conexión con estes espazos.

	⁕ Formar o persoal monitor e educador 
en prevención de drogodependencias 
para integrar estes coñecementos 
na súa práctica diaria.

	⁕ Incorporar a perspectiva de xénero 
en todas as actividades preventivas 
dirixidas á mocidade e favorecer 
a participación equitativa nas 
actividades e propostas de ocio. 

Ámbito laboral____________[05]
	⁕ Ofrecer formación útil, homologada 

e/ou regulada que facilite a 
inserción laboral e a prevención de 
adiccións mediante a ocupación 
do tempo de forma saudable.

	⁕ Desenvolver obradoiros e accións 
informativas dirixidas ao tecido 
empresarial e á poboación 
traballadora sobre tabaco, alcol 
e outras condutas adictivas.

Ámbito comunitario________[06]
	⁕ Manter actualizadas as 

plataformas web e os canles de 
atención virtual relacionados coa 
prevención de adiccións, así como 
incorporar novos recursos.

	⁕ Organizar campañas de sensibilización 
en liña e presenciais en espazos de 
ocio e medios de comunicación.

	⁕ Participar e promover a celebración de 
días internacionais relacionados coa 
saúde e a prevención de adiccións.

	⁕ Colaborar con asociacións, 
entidades deportivas, universidade 
e espazos de ocio nocturno para 
implementar códigos de boas 
prácticas na prevención do consumo 
de alcol e outras drogas.

	⁕ Elaborar estudos sociolóxicos sobre 
consumos, ocio e actitudes ante as 
adiccións, incorporando perspectiva de 
xénero e idades de inicio a nivel local.

	⁕ Impulsar a participación comunitaria 
e a corresponsabilidade cidadá na 
prevención de consumos nocivos.

	⁕ Favorecer un ocio de calidade 
como factor de protección clave 
para unha mellor calidade de vida 
e estilos de vida saudables.

Avaliación________________[07]
Todas as actividades e programas serán 
obxecto de seguimento e avaliación 
continua, adaptándose e reestruturándose 
en función dos resultados obtidos e das 
necesidades detectadas na poboación.

Ampliar e 
diversificar a 
oferta de ocio 
e formación 
preventiva para 
a xuventude 
lucense, así 
como para os 
seus axentes 
e profesionais 
implicados.



V PLAN MUNICIPAL  
DE PREVENCIÓN  

DE ADICCIÓNS

54

[11]
A avaliación concíbese como un 
proceso continuo e transversal que 
permite verificar a adecuación das 
accións, o nivel de logro dos obxectivos 
e a calidade das intervencións. O V 
Plan Municipal de Lugo establece tres 
niveis de avaliación complementarios:

Niveles de avaliación_______[01]
	⁕ Avaliación do Deseño: realízase 

antes da posta en marcha para 
asegurar que os programas son 
coherentes co diagnóstico da 
situación de Lugo e cos principios 
reitores. Verificarase que cada 
acción conte con obxectivos 
operativos, poboación diana 
definida e recursos asignados.

	⁕ Avaliación de proceso e 
calidade: levarase a cabo 
durante toda a vixencia do Plan 
(2026–2030). O seu obxectivo 
é analizar como se están 
executando as actividades e a 
resposta da poboación lucense. 
Mediranse variables como:

	⁕ Cobertura: número de 
persoas participantes 
(desagregadas por 
sexo e idade).

	⁕ Participación: grao de 
implicación dos axentes 
sociais e centros educativos.

	⁕ Satisfacción: valoración 
subxectiva das persoas 
usuarias sobre a utilidade 
dos obradoiros.

	⁕ Avaliación de Resultados e 
Impacto: analizará os efectos 
acadados ao finalizar o Plan ou 
as súas fases anuais. Centrarase 
na eficacia (cumprimento de 
obxectivos) e na eficiencia 
(optimización de recursos). 
Buscarase identificar cambios 
nas actitudes e condutas de risco, 
así como o impacto na idade de 
inicio do consumo no municipio.

Sistema de  
Información e Rexistro_ ____[02]
Para garantir a calidade dos datos, o 
Servizo Municipal de Prevención manterá 
un sistema de información centralizado. 
Cada actividade contará con fichas de 
rexistro estandarizadas que inclúan 
indicadores cuantitativos e cualitativos. 

Perioricidade e Informes____[03]
	⁕ Plan de Acción Anual: ao inicio de 

cada exercicio, redactarase un plan 
de traballo no que se detallarán as 
actividades priorizadas para ese ano.

	⁕ Memoria anual de execución: 
elaborarase, cando as circunstancias 
o requiran, un informe anual que 
será presentado ao Pleno para 
a súa aprobación. Este informe 
permitirá, de ser necesario, aplicar 
retroalimentación correctora e 
axustar as accións se se detectan 
desaxustes ou áreas de mellora.

	⁕ Avaliación final: no último 
semestre de 2030 realizarase un 
informe exhaustivo de resultados 
e impacto, preferiblemente con 
avaliación externa, que servirá de 
base para o VI Plan Municipal.

Órgano  
responsable______________[04]
O Servizo de Prevención de Drogas 
e Outras Adiccións Comportamentais 
do Concello de Lugo será o órgano 
encargado do seguimento detallado, 
reuníndose periodicamente para analizar 
os indicadores e propoñer melloras.

[11] 

GLOSARIO DE TÉRMINOS BÁSICOS
Abuso / Consumo de risco: uso problemático 
que dana a saúde física, mental ou as 
relacións sociais da persoa usuaria.

Adicción: enfermidade crónica cerebral 
caracterizada pola procura e o consumo compulsivo 
dunha substancia a pesar dos seus danos.

Adicción comportamental (ou sen substancia): 
patrón de conduta caracterizado pola perda 
de control, a dependencia e a persistencia 
nunha actividade (xogo, pantallas, compras) a 
pesar das súas consecuencias negativas.

Adicción química (ou con substancia): 
trastorno crónico do cerebro caracterizado 
pola procura e o consumo compulsivo de 
substancias psicoactivas (alcol, tabaco, 
cannabis, cocaína) a pesar dos seus danos.

Apostas deportivas: modalidade de xogo de azar 
baseada no prognóstico do resultado dun evento 
deportivo, cun alto potencial adictivo entre a poboación 
nova debido á súa inmediatez e publicidade.

Craving: desexo irrefreable, ansioso e 
urxente de consumir unha substancia 
ou realizar unha conduta adictiva.

Dependencia física: adaptación do corpo 
á droga, na que o organismo a necesita 
para funcionar con normalidade.

Dependencia psicolóxica: necesidade mental 
ou emocional de consumir a substancia para 
sentir benestar ou evitar o malestar.

Deshabituación: proceso psicoterapéutico 
a longo prazo orientado a que a persoa 
modifique as súas condutas, aprenda a vivir 
sen a substancia e prevexa recaídas.

Desintoxicación: proceso médico e biolóxico a 
curto prazo mediante o cal o organismo elimina 
as substancias tóxicas do corpo de forma segura, 
controlando os síntomas da síndrome de abstinencia.

Drogodependencia: estado de necesidade 
física ou psicolóxica de consumir unha 
substancia psicoactiva de forma continuada, no 
que se perde o control sobre o consumo.

Factor de protección: característica que 
reduce a probabilidade de consumir substancias 
ou de desenvolver unha adicción.

Factor de risco: circunstancia persoal, familiar 
ou social que aumenta a probabilidade de 
que unha persoa consuma drogas.

Factores de protección: características 
individuais, familiares ou do contorno social que 
reducen a probabilidade de desenvolver unha 
conduta adictiva ou mitigan os seus efectos.

Factores de risco: variables bio-psico-sociais 
que incrementan a vulnerabilidade dunha 
persoa a iniciar ou consolidar unha adicción.

Xogo patolóxico (ludopatía): trastorno por xogo 
de azar caracterizado por un comportamento 
de xogo persistente ou recorrente, que pasa 
a ocupar un lugar prioritario fronte a outros 
intereses vitais e actividades diarias.

Loot boxes (caixas de botín): elementos dos 
videoxogos que se adquiren con diñeiro real ou virtual 
para obter recompensas aleatorias, compartindo 
mecanismos psicolóxicos cos xogos de azar.

Ocio saudable: actividades de tempo libre 
de carácter positivo, creativo e socializador 
que actúan como alternativa ao consumo 
de substancias ou condutas de risco.

Patoloxía dual: coexistencia dun trastorno por 
consumo de substancias (adicción) e outro 
trastorno psiquiátrico (como depresión, ansiedade 
ou esquizofrenia) na mesma persoa.

Policonsumo: consumo simultáneo ou alternado de 
dúas ou máis substancias psicoactivas diferentes.

Prevención: conxunto de actuacións 
destinadas a evitar o consumo, atrasar a idade 
de inicio ou reducir os riscos asociados.

Prevención indicada: intervencións 
personalizadas para persoas que xa mostran 
sinais temperás de adicción ou condutas de 
alto risco, co fin de frear a súa progresión.

Prevención selectiva: accións dirixidas a 
subgrupos da poboación que presentan un 
maior risco de desenvolver adiccións debido a 
factores sociais, económicos ou familiares.

Prevención universal: intervencións dirixidas 
a toda a poboación (por exemplo, centros 
educativos) para evitar a aparición de condutas 
adictivas antes de que se produzan.

Recaída: retorno ao consumo habitual dunha 
substancia despois dun período de abstinencia 
ou de ter completado un tratamento.

Redución de danos: estratexias para diminuír as 
consecuencias negativas do consumo en persoas 
que non poden ou non queren abandonalo.

Síndrome de abstinencia: conxunto de 
signos e síntomas físicos e psicolóxicos que 
aparecen cando se interrompe ou reduce de 
forma brusca o consumo dunha substancia ou 
a realización dunha conduta dependente.

Sobredose: consumo dunha cantidade de 
substancia moi superior á que o organismo 
pode soportar, poñendo en risco a vida.

Substancia psicoactiva: droga que altera o 
funcionamento do cerebro, modificando as 
emocións, o pensamento e a conduta.

Tipster: prognosticador que se dedica a 
analizar eventos deportivos para recomendar 
apostas a outras persoas, cobrando unha 
tarifa ou recibindo comisións por iso.

Tolerancia: necesidade de aumentar a dose dunha 
droga para conseguir o mesmo efecto que antes.

Trastorno por uso de videoxogos (gaming 
disorder): patrón de comportamento de 
xogo dixital persistente con perda de control 
sobre a frecuencia e duración, priorizando o 
xogo fronte ás actividades vitais cotiás.

Uso: consumo esporádico ou illado que non xera 
consecuencias negativas inmediatas nin dependencia.

Uso problemático de internet (UPI): relación 
disfuncional coas tecnoloxías dixitais que 
interfire negativamente na vida escolar, laboral, 
familiar ou social da persoa usuaria.

CONTACTO

V PLAN MUNICIPAL  
DE PREVENCIÓN  
DE ADICCIÓNS

Servizo Municipal de  
Prevención de Drogodependencias  
e outras adiccións comportamentaies 

Centro de Convivencia Municipal Uxío Novoneyra, 3ª planta.
https://www.lugomasxti.org

prevenciondrogas@lugo.gal 982 297 498




